
Capítulo V. Programacións tipo 2

1. Elaboración de programacións de
tipo 2
O procedemento de elaboración de programacións de tipo 2 segue a mesma secuencia que
as programacións de tipo 1; é dicir, en dúas etapas que, pola súa vez, se subdividen logo
en varias fases:

 Etapa 1: Distribución do currículo en unidades didácticas

– Fase 1: Definir as unidades didácticas: título, descrición, duración e peso dentro do
módulo.

– Fase 2: Relacionar os elementos do currículo coas UD.

– Fase 3: Adaptar os elementos do currículo ás UD.

 Etapa 2: Deseño de unidades didácticas

– Fase 1: Definir as actividades da unidade didáctica.

– Fase 2: Relacionar os elementos do currículo da UD coas actividades.

– Fase 3: Adaptar os elementos do currículo ás actividades.

– Fase 4: Seleccionar os instrumentos de avaliación.

– Fase 5: Definir as tarefas das actividades.

As diferenzas deste procedemento de traballo para a elaboración das programacións de
tipo 2, con respecto ao proposto para a elaboración das programacións de tipo 1, residen
nas fases da etapa 2 e na información que se presenta no menú 5 da aplicación (Mínimos
esixibles e criterios de cualificación).

Particularmente, as variacións introducidas son as seguintes:

 Etapa 2: Deseño de unidades didácticas

– Fase 1: Definir as actividades da unidade didáctica.

– Posibilidade de establecer actividades de avaliación global.

– Fase 2: Relacionar os elementos do currículo da UD coas actividades.

– Fase 3: Adaptar os elementos do currículo ás actividades.

– Fase 4: Seleccionar os instrumentos de avaliación

– Definir, para cada CA, o procedemento de avaliación que corresponda.

– Realizar, para cada CA, unha descrición da proba coa que vai ser avaliado o
alumnado, de xeito que se verifique que a acción que terá que desenvolver
durante a realización da proba, o tema que nela se trata, a produción do alumnado
así como o contexto no que se desenvolverá a proba se correspondan co
establecido no correspondente CA.

– Concretar os mínimos esixibles de cada CA para diferenciar o nivel de
competencia mínimo de cada un deles con respecto a niveis de logro superiores.

– Fase 5: Definir as tarefas das actividades.

– Edición de tarefas (pestana 4.d da aplicación) na que agora se introduce, a
maiores da tarefa do profesorado e da tarefa do alumnado xa existentes no tipo 1,

a tarefa de avaliación na que se describirá a aplicación dos instrumentos de
avaliación aos CA tratados na correspondente actividade.

– Documentación da agrupación das probas en tarefas de avaliación combinadas.

– Modificación dos pesos dos CA na cualificación da UD no seguimento se se
suprimen ou modifican xustificadamente actividades que implican a exclusión
dun ou varios CA.

 Xa que logo, coa finalidade de non duplicar a mesma información que xa está
recollida na parte correspondente ás programacións de tipo 1, nesta parte do manual
unicamente se detallará o desenvolvemento das fases da etapa 2 e a información que
se presenta no menú 5 da aplicación (Mínimos esixibles e criterios de cualificación).

1.1 Etapa 2. O proceso de deseño de unidades
didácticas

No esquema que se amosa a seguir represéntase a estrutura da programación do módulo.
Nunha primeira fase divídese o módulo en unidades didácticas; cada unidade didáctica
divídese, pola súa vez, en actividades; cada actividade divídese en tarefas do profesorado,
tarefas do alumnado e tarefas de avaliación. Como se verá na fase 5 desta etapa da
programación, as tarefas de avaliación son tarefas que se asocian cun ou varios
instrumento(s) de avaliación, sos ou combinando varios deles na mesma tarefa. Nesta
versión da aplicación as tarefas de avaliación son opcionais.

Exemplo de estrutura da programación dun módulo profesional.



Páxina 5 de 28

1.1.1 Fases do proceso de deseño de unidades didácticas

O deseño das unidades didácticas consta de varias fases detalladas no seguinte esquema,
no que tamén se relaciona cada fase coa pestana da aplicación informática onde debe
elaborarse:

Etapa 2. O proceso de deseño de unidades didácticas

Fases Pestana da aplicación onde se elabora

Fase 1. Definir as actividades da unidade didáctica  "4.a) Editar actividades e obxectivos específicos"

Fase 2. Relacionar os elementos do currículo da UD coas actividades  "4.b) Relacionar RA, CA, BC e contidos coas actividades"

Fase 3. Adaptar os elementos do currículo ás actividades 
"4.b) Relacionar RA, CA, BC e contidos coas actividades"
ou "3.b) Relacionar RA, CA, BC e contidos coas UD"

Fase 4. Seleccionar os instrumentos de avaliación  "4.c) Axustar avaliación"

Fase 5. Definir as tarefas das actividades, incluídas as tarefas de
avaliación

 "4.d) Editar tarefas"

1.1.1.1 Fase 1. Definir as actividades da unidade didáctica

Unha actividade, para os efectos deste documento, pódese definir como un conxunto de
accións planificadas (tarefas) que, baseándose en certos elementos do currículo da unidade
didáctica, ten por fin alcanzar uns obxectivos específicos, que deben ser equivalentes ao
conxunto de CA asociados coa actividade.

As actividades procuran alcanzar os obxectivos dunha parte da UD e, para iso,
organízanse en tarefas do profesorado e tarefas do alumnado, nas que se empregan uns
recursos e se obteñen uns determinados resultados e/ou produtos (as tarefas de avaliación
trataranse na fase 5).

 A actividade está formada pola secuencia de varias tarefas do alumnado, do
profesorado e de avaliación. Daquela, unha actividade ten que ter unha duración
significativa canto ao número de sesións. Nesta liña, recoméndase, con carácter
xeral e dependendo do módulo, unha media de tres actividades por unidade
didáctica e que a duración de cada actividade abranga de tres a 10 sesións.

Cada actividade defínese a través de:

 Un título. O título das actividades é decisión do/da docente e pode basearse nalgún
elemento curricular ou en actividades profesionais, ou usar outras fórmulas creativas.

 Un/s obxectivo/s específico/s. Os obxectivos específicos basearanse nos criterios de
avaliación da unidade didáctica pero serán de redacción propia e máis flexibles que os
CA (lémbrese que se enuncian con verbos en infinitivo).

Cómpre redactar os verbos dos obxectivos específicos de xeito que, en conxunto,
sexan equivalentes ao conxunto de accións (verbos) dos criterios de avaliación
seleccionados para a actividade. Téñase en conta que os CA expresan o que hai que
avaliar, en tanto que os obxectivos da actividade expresan o que se ensina. Neste
sentido, os obxectivos poden ser máis globais ou máis detallados que os CA segundo
conveña ao enfoque didáctico da actividade.

 Unha descrición do que se tratará na actividade. As descricións deberían redactarse en
termos do alumnado, para explicar de xeito sinxelo o que se aprenderá a facer.

 A súa secuencia. Establecerase a orde en que se impartirán as actividades.

 A duración en número de sesións, que pode ser un número enteiro ou cun decimal (no
caso de usar decimais deberán estar separados por "." Ex. 4.5 sesións). Débese ter en
conta que a suma da duración total das sesións das actividades debe coincidir coa
duración total da unidade didáctica.

 Esta fase concrétase na aplicación informática na pestana "4.a) Editar actividades e
obxectivos específicos"(seleccionando, en primeiro lugar, a unidade formativa, no
caso de que o módulo estea dividido en varias unidades formativas, e a unidade
didáctica).

Pódense engadir ou suprimir actividades empregando os botóns correspondentes: os
botóns "+" e "x" permiten engadir ou eliminar actividades, e os botóns "" (subir) e ""
(baixar) permiten reordenalas. Gardada a información, aparecerá reflectida na epígrafe
"Estado inicial".

Na imaxe anterior amósase un exemplo das actividades propostas para a unidade
didáctica titulada "Álxebra binaria e portas lóxicas”.

Tipoloxía das actividades en función da avaliación

As actividades poden conter tarefas de ensino (as do profesorado), de aprendizaxe (as do
alumnado) e de avaliación, tipos de tarefas que poden combinarse de varias formas a partir
das que é posible tipificar as actividades en función de como se trata nelas a avaliación.

Así, as actividades poden conter tarefas:

 De ensino, de aprendizaxe e de avaliación. Estas actividades son as máis habituais.
Rematan con tarefas de avaliación ou ben estas altérnanse coas tarefas de ensino e
aprendizaxe.

 Só de ensino e de aprendizaxe. Nestas actividades non hai avaliación, senón só ensino
e aprendizaxe. Os seus CA terán que asociarse con algunha outra actividade para que se
poidan avaliar as aprendizaxes correspondentes.

 Só de avaliación. Nestas actividades non se trata de ensinar nin de aprender. Só se
avalía e, daquela, só conteñen tarefas de avaliación. Con este tipo de actividades deben
asociarse todos os CA que se desexe avaliar de xeito agrupado, xeralmente, ao final da
UD (“Actividade de avaliación global da UD”). Tamén se poden utilizar para establecer
os CA da UD que se avaliarán nunha proba posterior (“Actividade de avaliación
trimestral. Parte da UDn”, por exemplo).

A secuencia de actividades da UD e os métodos didácticos

Pódese definir “método didáctico”como unha forma de organizar o traballo do alumnado
que lle proporciona estratexias para resolver problemas, para elaborar documentos, para
realizar proxectos, etc.; por exemplo.

A metodoloxía pódese reflectir na programación na secuencia de actividades. Neste
sentido, os métodos didácticos clásicos propoñen que o alumnado realice o seu traballo en
fases, en cada unha das cales se realizan actividades de tipos predeterminados.

Por exemplo, o método de proxectos empregado en tecnoloxía organiza o traballo do
alumnado arredor da construción de obxectos técnicos en catro fases denominadas
“intención”, “preparación”, “construción”e “avaliación”:

– Na fase de intención o alumnado investiga sobre os tipos de obxectos que debe
construír. As actividades desta fase son de procura de información e de elaboración
de informes nos que se descartan solucións inviables ou obsoletas e se escolle a
mellor forma de construír un prototipo.

– Na fase de preparación as actividades serven para realizar cálculos e esbozos,
necesarios para definir as partes do obxecto que cumpra construír, para calcular
custos e para detallar os materiais, os utensilios e as ferramentas, para elaborar o
plan de construción do obxecto e para distribuír o traballo entre os membros do
grupo.

– Na fase de construción as actividades tratan sobre a aplicación do plan de
construción e, nelas, realízanse de xeito cooperativo entre os membros do grupo as
operacións previstas.

– Na fase de avaliación (do obxecto construído) as actividades dedícanse a definir e
realizar probas específicas para verificar a funcionalidade da solución construtiva
elixida en condicións de funcionamento típicas.

Na maior parte dos módulos de Formación Profesional, poden utilizarse métodos
didácticos específicos baseados en rutinas de deseño, de posta en marcha, de mantemento,
de diagnóstico (de funcionamento, de avarías), etc., que dan lugar a fases de traballo que

poden reflectirse en secuencias de actividades específicas nalgunhas ou en todas as UD da
programación.

Tampouco hai que esquecer que o clásico método maxistral organiza o traballo do
alumnado arredor de fases de escoita (explicacións do profesorado), de resolución de
problemas, e de avaliación, aínda que normalmente estas non se aplican nas UD senón que
se reflicten nas tarefas das actividades.

1.1.1.2 Fase 2. Relacionar os elementos do currículo da UD coas actividades

Nesta fase asócianse os elementos do currículo (CA e contidos) que contén a UD coas
actividades previamente definidas e realízase de xeito análogo ao que se empregou para
asociar elementos do currículo do módulo ás UD na etapa 1 do procedemento.

 Para se axustar á normativa, todas as actividades deberán asociarse, polo menos, cun
CA e cun contido.

 Xa que logo, os CA e os contidos seleccionados na UD deben repartirse
obrigatoriamente entre as súas actividades. Neste sentido, a asociación de todos os
CA e todos os contidos con todas as actividades considérase unha mala práctica
que se debe evitar porque as actividades deben procurar obxectivos diferentes e,
neste caso, a programación non permitiría avaliar a práctica docente.

Esta fase concrétase na aplicación informática, na pestana "4.b) Relacionar RA, CA, BC
e contidos coas actividades". Seleccionando unha UD concreta aparecen os elementos do
currículo asociados a ela e a de actividades (Ex: A1, A2, ... , An) para proceder á marcaxe.

O sombreado laranxa informa de que un CA ou contido non foi vinculado a ningunha
actividade. Este sombreado desaparece cando se realiza a marcaxe correspondente e se
preme no botón "Gardar".

1.1.1.3 Fase 3. Adaptar os elementos do currículo ás actividades

O obxecto desta fase é completar, concretar ou adaptar, de ser necesario, os elementos
curriculares (CA e contidos) das actividades deseñadas para a UD. Na etapa anterior

explicouse como facer subdivisións de CA e de contidos (cor encarnada), manobra que
pode repetirse neste punto se o/a docente o considera necesario. Neste capítulo abórdase
como "engadir criterios de avaliación ou contidos novos extracurriculares" e como
"engadir contidos derivados dalgún CA".

 Aplicar esta fase é imprescindible se se asigna un elemento (CA e/ou contido) a
varias actividades. É dicir, o/a docente decide o grao en que adapta os elementos do
currículo oficial para os acomodar ao deseño da súa programación coa condición de
que quede claro que parte da UD se trata e se avalía en cada actividade. Isto implica
que se for necesario asignar os mesmos elementos a varias actividades, estes
deberían dividirse para se distribuír entre elas (non cómpre dividir os CA para os
asociar cunha actividade de avaliación global agás cando se desexe avaliar unha
parte na actividade na que se imparte e outra na actividade de avaliación global da
UD).

A aplicación facilita "adaptar" os criterios de avaliación e os contidos do currículo oficial
ás actividades para axustar mellor a descrición do que se imparte en cada unha delas. Nas
actividades, igual que na adaptación de elementos do currículo ás UD, a adaptación
implica subdividir o CA ou o contido, modificar a redacción e/ou engadir novos CA e/ou
novos contidos.

É obrigado adaptar os CA que se asocien con dúas ou máis actividades en todos os
casos nos que o mesmo CA dea lugar a instrumentos de avaliación diferentes en cada UD
na que se imparte. É dicir, débese crear un subCA para cada unha das actividades, no que
se concrete a parte do CA que se avaliará en cada unha desas UD. Esta división afectará os
obxectivos das actividades, nos que os CA ou subCA que teñan asociados deben
reflectirse.

Esta fase desenvólvese na pestana 4.b. da aplicación, do mesmo xeito que o descrito
neste manual para a fase 3 da etapa 1 das programacións de tipo 1 (páxinas 28-34), coa
diferenza de que, neste caso, os elementos curriculares se adaptan ao contexto de cada
actividade.

No anexo II recóllese un resumo desta fase de adaptación de CA e de contidos.

1.1.1.4 Fase 4. Seleccionar os instrumentos de avaliación

Esta versión da aplicación de programación permite elaborar dous tipos de programación
(tipo 1 e tipo 2). En ambos os tipos de programacións avalíase a competencia do alumnado
establecendo os CA como única referencia para a avaliación e tratándoos como
compoñentes da competencia profesional contextualizada no resultado de aprendizaxe.
Como tales, en función da acción (verbo) de cada CA, avalíanse a partir de evidencias que
poden ser de tres clases:

 Evidencias de coñecemento.

 Evidencias de produto.

 Evidencias de desempeño.

Nesta parte do manual só se trata a avaliación nas programación de Tipo 2.

Co fin de centrar o traballo que se realiza nesta fase cómpre lembrar a definición formal de
instrumento de avaliación:

 Un instrumento de avaliación é un documento no que se recolle a valoración da
aprendizaxe realizada polo alumno ou alumna. Este documento contén indicadores
para analizar a evidencia de aprendizaxe e nel valórase cualitativamente a

competencia do alumnado. A valoración cuantitativa (a cualificación) obtense ao
asociar o instrumento de avaliación cuns criterios de cualificación como, por
exemplo, cunha rúbrica no caso dunha táboa de indicadores ou cunha pauta de
puntuación no caso das probas escritas.

As probas que se realicen para avaliar as evidencias, por tanto, poden denominarse
xenericamente “probas de coñecemento”, “probas de produción” e “probas de
desempeño”. Nas programacións de tipo 2 a táboa de instrumentos de avaliación ten unha
columna máis que nas programacións de tipo 1 na que describir o tipo de proba:

 A columna “Procedemento de avaliación” é función do tipo de evidencia que
seleccionemos para avaliar o CA.

 A columna “Descrición da proba”serve para redactar a súa descrición de tal forma
que sexa evidente que o alumnado realiza durante a proba a acción (verbo) que se
indica no CA e que esta trata sobre o tema ao que o CA se refire.

 A columna “Instrumento de avaliación”utilízase igual que nas programacións de tipo
1. O instrumento que a aplicación presenta é o apropiado para o tipo de proba.

 A columna “Mínimo esixible”debe describir o que a evidencia elixida ten que amosar
que o alumnado sabe facer, como mínimo, para aprobar. Aínda que hai outras formas
de redactalo é conveniente describir o mínimo como un subCA do CA. Tamén pode
utilizarse o texto do CA seguido da exclusión dos aspectos que sirvan para obter notas
superiores ao cinco (relacionados coa velocidade ou a calidade da execución, por
exemplo).

 A columna “Peso orientativo”representa o peso do CA ou subCA na cualificación da
UD.

Os apartados seguintes enumeran as opcións seleccionables.

Pantalla do menú 4.c das programacións de tipo 2

 Nesta pantalla, que corresponde ao menú 4.c, escóllese o procedemento de
avaliación (ou tipo de proba) adecuado para cada CA, dáse a descrición da proba,
selecciónase o instrumento de avaliación co que se valorará a aprendizaxe, redáctase
o seu mínimo esixible e asígnaselle peso na cualificación da UD.

Procedemento de avaliación

O procedemento de avaliación (tipo de proba) que debe elixirse dedúcese do tipo de
evidencia que ten que producir o alumnado durante a avaliación, ao realizar a acción que
se indica no CA.

As probas que poden realizarse, por tanto, serán de tres clases ou tipos básicos:

– Probas de coñecementos, nas que se obteñen “evidencias de coñecemento”, que
xeralmente son probas escritas, aínda que tamén se poden considerar probas deste
tipo determinados informes ou traballos que se realicen en condicións similares.

– Probas de produción, nas que se obteñen “evidencias de produto”, que xeralmente
son obxectos ou documentos.

– Probas de desempeño, nas que se obteñen “evidencias de desempeño”, que
xeralmente consisten na realización de operacións (agrupadas en procesos) e/ou no
desenvolvemento de comportamentos asociados a competencias persoais, sociais e
afectivas especialmente importantes no contexto profesional.

A determinación do tipo de evidencia é clave para unha selección correcta do tipo de
proba e do instrumento de avaliación. Neste aspecto convén consultar a táboa que figura
no apartado “Relación entre a acción dos verbos do CA e os instrumentos de avaliación”.

Sobre os tipos de probas pódese dicir:

 As probas de coñecementos consisten, xeralmente, na realización de probas escritas
(cuestionarios, exercicios de cálculo, supostos prácticos, preguntas de resposta curta ou
extensa, realización de debuxos, gráficos e esquemas, etc.) ou na realización de probas
orais (que se consideran equivalentes ás escritas). Nalgúns casos, o coñecemento tamén
se pode avaliar coa realización de traballos ou de informes (pedíndolle ao alumnado
que elabore algúns destes produtos).

As accións (verbos) que figuran nos CA relacionadas coas probas de coñecementos
máis frecuentes son: “describir”, “explicar”, “seleccionar”, “clasificar”, “diferenciar”,
“relacionar”, “calcular”, “debuxar”, “representar graficamente”, etc.

As probas de coñecementos pódense realizar e avaliar da forma habitual co
instrumento de avaliación PES, formado pola propia proba escrita (realizada polo
alumnado), o modelo de solución da proba e uns “criterios de cualificación” que
inclúan especificamente a puntuación dos ítems da proba que forman parte do mínimo
esixible.

As probas de coñecemento tamén poden avaliarse como produtos elaborados polo
alumnado (a proba é un documento) ao que se pode aplicar unha “táboa de indicadores”
como instrumento de avaliación. Os indicadores, neste caso, describirán o tipo de
preguntas das que consta a proba e na táboa indicarase cales se corresponden con cada
indicador. Neste sentido, as probas orais débense tratar desta forma e avaliarse con
táboas de indicadores.

 As probas de produción son probas nas que o alumnado debe producir obxectos ou
documentos. As accións (verbos) que figuran nos CA que poden avaliarse mediante
este procedemento de avaliación son todas as que implican a elaboración de pezas,
instalacións, montaxes, informes, traballos, memorias, etc. Os produtos que se poden
avaliar con probas de produción son, por exemplo:

– Documentos especiais, como traballos de investigación, informes, fichas de traballo
de memorias de actividades prácticas, apartados de proxectos, planos, etc.

– Obxectos elaborados polo alumnado que teñen que posuír características específicas
ou obxectos agrupados ou seleccionados (ingredientes, pezas, compoñentes,
formularios, etc.) con criterios específicos. Neste caso a táboa de indicadores
denomínase tamén “pauta de análise de produto” ou” lista de características” e
refírese a especificacións técnicas que conteñan parámetros do obxecto, como tipos
e disposición de compoñentes, dimensións, composición, acabamento, resistencia,
etc. A táboa de indicadores conterá as propiedades do obxecto, que poderían
enunciarse en termos de operacións derivadas do CA (por exemplo, en lugar de
indicar o valor dunha medida os indicadores poderían redactarse así: Verificáronse
os valores de ... ou Comprobouse que as medidas de ... están no rango correcto, ou
en termos de operacións realizadas, como Axustouse a medida de ... ao valor nn, ou
Dispuxéronse os compoñentes de xeito simétrico consonte a norma de ...

As probas de produción avalíanse mediante táboas de indicadores para produtos que,
igual que ocorre coas táboas de indicadores de observación, deben asociarse a unha
lista de criterios de cualificación, da mesma forma que as probas escritas, para obter a
cualificación da proba. A cualificación pode asignar puntuacións diferentes en función
dos ítems da táboa e/ou dos valores da escala utilizada. En calquera caso, débese
establecer claramente cales son os indicadores que compoñen o mínimo esixible.

 As probas de desempeño son probas nas que o alumnado debe realizar operacións
(agrupadas ou non en procesos), amosar comportamentos relacionados con
competencias persoais e sociais (competencias emocionais), prestar servizos, cooperar
e traballar en grupo, etc.

Na táboa de relacións entre as accións dos CA e os tipos de probas figuran exemplos
de accións (verbos) relacionadas coas probas de desempeño.

As probas de desempeño avalíanse coa técnica de observación mediante “Táboas de
observación”, que son listas de indicadores de desempeño, é dicir, indicadores que
describen comportamentos observables ou operacións que deben realizarse. Os
indicadores redáctanse como subcriterios do CA que se trata de avaliar.

Pódense empregar varios tipos de escalas para valorar os indicadores: escalas
binarias (si/non, ben/mal...), escalas de varios niveis, que poden ser numéricos
(1/2/.../5), descritivos ou “verbais”(nada/pouco/suficiente/moito, baixo/medio/alto), ou
do tipo que conveña en cada caso.

Igual que nas táboas de indicadores para produtos, débese establecer claramente
cales son os indicadores que compoñen o mínimo esixible.

As táboas de observación tamén se poden utilizar para avaliar a aprendizaxe coa
técnica de “observación indirecta”, é dicir, a partir dun rexistro de vídeo, fotográfico ou
documental do desempeño realizado durante a proba, elaborado polo profesorado, por
un terceiro ou polo propio alumnado (sempre que se poida asegurar que o rexistro se
corresponde coa realidade).

Isto é especialmente indicado cando a observación directa resulte inviable no tempo
dispoñible, xa que os CA requiren que todo o alumnado amose o seu desempeño de
xeito individual nas tarefas de avaliación (construción de obxectos, montaxe de
instalacións, instalación de programas informáticos, etc.).

As táboas de observación débense asociare a unha lista de criterios de cualificación,
da mesma forma que as probas escritas, para obter a puntuación da tarefa.

As táboas de observación deben conter un número de ítems para cada CA suficiente
para poder cualificar o desempeño do alumnado; é dicir, o texto do CA non é válido
como único elemento da táboa, senón que hai que descompolo nos subCA
(comportamentos ou operacións) que se avalían.

 Outros procedementos de avaliación. Ademais dos anteriores, que son os básicos, a
aplicación ten outros dous procedementos para aplicar en casos especiais.

– As probas de comunicación lingüística poden ser de moi diverso tipo, razón pola
que se inclúen como opción completamente aberta na que se pode describir a proba
e seleccionar calquera dos instrumentos de avaliación dispoñibles. Os
procedementos de avaliación lingüísticos inclúen a obtención de evidencias de
comunicación específicas e a aplicación de protocolos para os observadores
externos. Pola variedade destes elementos son difíciles de adscribir ás categorías
anteriores, razón pola se inclúen como procedemento de avaliación específico.

– Outro: esta opción é similar á anterior en canto a que é completamente aberta.
Débese describir a proba e asociarlle un instrumento de avaliación, pero non se
utiliza unha denominación específica para o procedemento de avaliación.

 Aínda que cada CA debe levar asociado un único procedemento e un único
instrumento de avaliación, cunha mesma proba pódense avaliar varios CA (proba
combinada). Débese concretar no apartado 5 como se construirá e cualificará a proba
combinada en relación aos CA dos que se compón (a proba pódese construír a partir
das partes de cada CA ou deseñarse globalmente. A proba pode cualificar os CA por

separado ou cualificar todos globalmente, por exemplo (ver tarefas de avaliación no
seguinte apartado).

Descrición da proba

As probas débense describir de xeito que sexa evidente que:

 Na proba o alumnado realiza a acción (verbo) que se indica no CA. É dicir, se se
utiliza un cuestionario de selección o CA deberá iniciarse cun verbo como
“seleccionar”ou “identificar”. Se o CA comeza por “describir”o alumnado terá que
realizar descricións e isto non poderá facelo se se lle avalía mediante un cuestionario de
selección. O cuestionario debería ser, neste caso, de preguntas con respostas curtas (ou
extensas). A proba pode ser de calquera tipo no que o alumnado deba “describir”
realmente.

Ocorre o mesmo que cando o CA se refire a accións como “montar”ou “construír”.
Na proba o alumnado debe realizar a montaxe ou a construción e a súa cualificación
deberá indicar o grao de competencia na realización de montaxes ou de construcións.

 A proba trata sobre o tema que se indica no CA, non sobre todos os contidos do
bloque de contidos que estean directa ou indirectamente relacionados co CA. O tema da
proba derívase só do texto do CA e da acción pola que comeza.

 Se o alumnado produce un obxecto ou un documento, a descrición da proba
comezará por Realización de (obxecto ou documento) ou Elaboración de (obxecto ou
documento), seguido do tema do CA que pode resultar afectado polas condicións que se
mencionan nel. Se non as houber, o docente pode establecelas ao describir a proba e o
mínimo esixible. A selección de obxectos ou de documentos pode tratarse, tamén,
como a produción de obxectos ou de documentos.

 Se o CA menciona un contexto concreto a proba debe realizarse nel ou non será
válida. Se ese contexto non é accesible para a formación ou para a avaliación pode
modificarse o CA, creando un subCA del, no que se especifique o contexto concreto no
que se traballará.

O mínimo esixible e os criterios de cualificación

As programacións de tipo 2 permiten declarar a parte “mínimo esixible”de cada criterio
de avaliación. O mínimo esixible dun criterio de avaliación é o nivel de logro que se
considera necesario para cualificar o CA como superado. É dicir:

– A aplicación do mínimo esixible nas probas escritas implica que entre os criterios de
cualificación da proba debe explicitarse que apartados dela se corresponden co
mínimo esixible.

– Nas probas de produción e nas de desempeño débese inserir nas táboas de
indicadores unha ringleira co mínimo esixible e agrupar por baixo dela os
indicadores que se asocien con el. O resto dos indicadores quedarán por riba do
mínimo e servirán para cualificar con puntuacións superiores ao aprobado.

Nas programacións de tipo 2 todos os CA deben ter un mínimo esixible e, por
conseguinte, todos deben superarse para que a cualificación da UD sexa aprobado ou
maior. Só as probas asociadas aos CA non superados deben aprobarse no proceso de
recuperación.

Na seguinte figura danse exemplos de mínimos esixibles definidos seguindo a
estratexia de redactalos como subCA:



Páxina 15 de 28

 Consultar o anexo V para máis información sobre a elaboración de táboas de
indicadores e de rúbricas.

En calquera caso, os criterios de cualificación de calquera proba deben explicitar
claramente que elementos da proba serven para verificar que o alumnado acada o mínimo
esixible declarado ao escoller os instrumentos de avaliación para os CA.

A cualificación debe discriminar o grao de dominio, por exemplo, dun proceso de
construción ou de montaxe, aspecto que require repetir determinado tipo de tarefas o
suficiente como para que o alumnado sexa competente para que poida obter, en principio,
unha cualificación comprendida entre o mínimo esixible e o máximo posible.

Non é apropiado, por tanto, cualificar as probas de desempeño ou as de produción en
termos de “realizado/non realizado”ou de “apto/non apto”. Isto é equivalente a preparar o
alumnado só para superar o nivel de logro do mínimo esixible. O deseño da proba e, xa
que logo, o das tarefas de ensino e aprendizaxe, debe procurar que o alumnado poida obter
cualificacións superiores ao aprobado.

Peso do CA na cualificación da UD

Cada un dos CA debe ter un peso na cualificación. Este valor, segundo criterio do/da
docente, pretende representar a porcentaxe do peso relativo de cada CA para unha UD
determinada. Ao ser unha porcentaxe, a suma dos pesos dos CA de cada UD debe sumar o
100 %, e todos deben ter como mínimo un 1 %. Con esta información, o/a docente
establece que CA son os máis importantes da UD e, por tanto, o normal é que teña certa
relación cos mínimos esixibles.

Relación entre os verbos dos CA e os procedementos e instrumentos de avaliación

A táboa seguinte vincula os verbos empregados na redacción dos CA co procedemento e o
instrumento de avaliación máis acorde co tipo de evidencia de aprendizaxe que se debe
producir ao avaliar.

A mesma acción pode avaliarse a través de evidencias de tipos diferentes, polo que será
necesaria certa reflexión sobre o CA para elixir o instrumento de avaliación en función da
acción que realiza o alumnado e do contexto de aprendizaxe. Ademais, un CA complexo
pódese dividir en varios subCA máis simples, cada un dos cales se asocie cunha evidencia
e un instrumento de avaliación máis doados de obter e aplicar, respectivamente.

Procedemento
de avaliación

Acción (verbo) do CA Instrumento de avaliación

Proba de
coñecementos

 Analizar

 Aplicar

 Argumentar

 Aumentar

 Calcular

 Caracterizar

 Clasificar

 Comentar

 Comparar

 Compor

 Comprender
(mensaxes
escritas)

 Contrastar

 Crear

 Cuantificar

 Defender

 Definir

 Delimitar

 Demostrar

 Describir

 Debuxar

 Diferenciar

 Discriminar

 Distinguir

 Enumerar

 Escribir

 Establecer

 Explicar

 Elixir

 Formalizar

 Formular

 Identificar

 Indicar

 Inferir

 Interpretar

 Lembrar

 Localizar

 Obter

 Precisar

 Procurar

 Programar

 Recoller

 Recoñecer

 Relacionar

 Representar

 Resumir

 Reunir

 Sinalar

 Seleccionar

 Sintetizar

 Xeneralizar

 Xustificar

Proba escrita: para avaliar por escrito os
CA que se asocian con evidencias de
coñecemento realízase, xeralmente, unha
proba escrita.

Táboa de indicadores (TI): as probas
pódense avaliar tamén como produtos
cunha táboa de indicadores na que os
indicadores describen familias de preguntas
ou de problemas, ou casos concretos
especialmente significativos.

As táboas de indicadores débense utilizar
para avaliar as probas orais.

Proba de
desempeño
(directo)

 Aceptar

 Actuar

 Adaptarse

 Adquirir o hábito

 Amosar interese

 Aplicar

 Apreciar

 Aproveitar

 Arquivar

 Atender

 Axudar

 Coidar

 Colaborar

 Comportarse

 Comprobar

 Controlar

 Coordinar

 Comprender
(mensaxes
orais)

 Concienciarse

 Considerar

 Cooperar

 Criticar

 Dramatizar

 Debater

 Detectar

 Empregar

 Enfrontarse a

 Esforzarse por

 Executar

 Expor

 Favorecer

 Interesarse por

 Manexar

 Manipular

 Obedecer

 Optimizar

 Ordenar

 Organizar

 Participar

 Planificar

 Permitir

 Potenciar

 Practicar

 Preferir

 Preocuparse

 Prestar

 Probar

 Reaccionar

 Respectar

 Rexeitar

 Responsabilizarse

 Sensibilizar

 Sentir

 Ser consciente

 Ser responsable

 Simular

 Ter en conta

 Tolerar

 Tomar parte

 Traballar

 Usar

 Utilizar

 Verificar

 Valorar

Táboa de observación (TO): é unha
listaxe de indicadores de comportamento
observable ou de realización de operacións
asociados á acción que se indica no CA.

Proba de
produción
(desempeño
indirecto)

 Arquivar

 Coller

 Compor

 Confeccionar

 Construír

 Crear (obxectos)

 Debuxar

 Desenvolver

 Equilibrar

 Deseñar

 Elaborar

 Gardar

 Montar

 Obter

 Realizar

 Reconstruír

 Representar

 Reproducir

 Situar

Táboa de indicadores (TI) para produtos:
os obxectos ou documentos que produce o
alumnado pódense avaliar mediante táboas
de indicadores que ou ben resumen
características do obxecto ou ben se
formulan como operacións que o produto
demostra que se realizaron correctamente.

Hai accións (verbos) nesta táboa de exemplos que figuran repetidos asociados a evidencias
de tipos diferentes. Considerar un tipo de evidencia ou outro depende de que se dea
prioridade na interpretación do CA ao coñecemento, ao produto ou ao desempeño.

Por outra parte, se se desexa avaliar un CA mediante varios tipos de evidencia
diferentes é necesario redactar subCA separados para cada unha das evidencias.

 Na imaxe seguinte preséntase como exemplo a táboa dos instrumentos de avaliación
para os CA da UD "Álxebra binaria e portas lóxicas", onde se empregan os tres tipos
de instrumentos de avaliación.

Pantalla de selección de instrumentos de avaliación das programacións de tipo 2.

 CA1.1, CA1.2, CA1.3.1 e CA1.5.1 serán obxecto de avaliación cunha “proba de
coñecementos”que se describe para cada CA, mediante o instrumento de avaliación
PES (proba escrita + modelo de solución). Estas probas poden agregarse para que se
realicen nunha “tarefa de avaliación”combinada. (menú 4.d)

 CA1.6.1, CA1.9.1, CA1.10.1 serán obxecto de avaliación mediante unha “proba de
produción”que se describe para cada CA. O instrumento de avaliación será unha táboa
de indicadores para produtos. Estas probas pódense combinar en tarefas de avaliación
combinadas se o produto é o mesmo para todos os CA ou se o se en cada CA se
produce unha parte do produto final.

 CA1.11 avaliarase por observación directa, cunha “proba de desempeño” co
instrumento táboa de indicadores de observación. Este tipo de probas tamén poden
combinarse entre si se o desempeño ao que se refiren os CA é o mesmo en todos eles
ou se en cada CA se describe unha parte dun desempeño global.

Diferenzas entre a pantalla de selección de instrumentos das programacións de
tipo 1 e de tipo 2

 Nas programacións de tipo 1 só se seleccionan instrumentos de avaliación e se
describe sobre que se aplican (evidencia). Non hai procedemento de avaliación (tipo de
proba).

 O instrumento LC das programacións de tipo 1 non existe nas programacións de
tipo 2. As LC convértense a TO cando se cambia o tipo de programación do 1 ao 2.

 O instrumento “táboa de indicadores para produtos”das programacións de tipo 2 non
existe nas programacións de tipo 1, nestas últimas o instrumento equivalente é a lista de
cotexo, que é un tipo de táboa de indicadores adecuado para avaliar evidencias de
produto.

 A redacción de “Sobre que se aplica” das programacións de tipo 1 describe a
evidencia sobre a que se aplica o instrumento de avaliación, en lugar de describir a
proba na que se obtén a evidencia, como se fai no campo “Descrición da proba”das
programacións de tipo 2.

 Nas programacións de tipo 1 o mínimo esixible só ten as opcións SI/NON; é dicir,
declárase se un CA é mínimo esixible ou se non o é. Nas programacións de tipo 2
defínese o mínimo esixible de cada CA.

Pantalla de selección de instrumentos de avaliación das programacións de tipo 1 equivalente á de tipo 2 (anterior)

Nesta figura represéntase o panel de instrumentos de avaliación dunha programación de
tipo 1 no que se aplica un conxunto de instrumentos de avaliación equivalente ao do panel
de instrumentos de avaliación das programacións de tipo 2, que figura na páxina anterior.

 Nas programacións de tipo 1, o menú "5. Criterios de cualificación" presenta unha
caixa de texto libre que serve para completar a información sobre os criterios de
cualificación que se aplicarán no cálculo da cualificación do alumnado. Para as
programacións de tipo 2 o contido e a función deste apartado son diferentes e
descríbense no apartado “Outras funcións da aplicación”.

Nas programacións de tipo 1 a aplicación informática permite filtrar os criterios de
avaliación pola súa condición de mínimo esixible e tamén polo instrumento de avaliación
asociado que se seleccionou (nas programacións de tipo 2 só se pode filtrar por
instrumento de avaliación porque o mínimo esixible existe para todos os CA).

Deste xeito, o/a docente pode ter unha información do peso orientativo na cualificación
no conxunto da UD para cada tipo de instrumento de avaliación.

Información adicional sobre a avaliación de competencias

 Co fin de analizar os principios en que se basea a avaliación é recomendable ler
primeiro o anexo V deste manual, onde se establece a relación entre técnicas de
avaliación, evidencias de aprendizaxe (ou de competencia), contextos de
aprendizaxe e instrumentos de avaliación. Este anexo describe o papel dos criterios
de avaliación na programación. Trátase de saber a que obrigan exactamente, de
aprender a seleccionar unha evidencia de aprendizaxe adecuada para o CA e,
consecuentemente, de definir a proba e seleccionar o correspondente instrumento de
avaliación.

Esquema de técnicas e instrumentos de avaliación

Avaliación de competencias (profesionais)

Esta táboa recolle a relación entre técnicas de avaliación (xeito en que se obteñen as evidencias da aprendizaxe), evidencias da aprendizaxe (os ítems dos que se deduce que se aprende), instrumentos de avaliación (documentos que recollen o resultado da
aprendizaxe) e contextos de aprendizaxe (real, simulado ou didáctico). Para máis información, ver o anexo V.

As zonas grises conteñen (en cor encarnada) as opcións de instrumentos de avaliación dispoñibles na aplicación. En fondo branco figuran os documentos, obxectos ou comportamentos que constitúen unha evidencia de aprendizaxe para eses instrumentos de
avaliación. O resto dos instrumentos de avaliación/evidencias deben introducirse na aplicación seleccionando “Outros” como instrumento de avaliación.

Instrumentos
de avaliación

Criterios de
cualificación

Contexto
de actividade

tarefa(na
de avaliación )

Análise de producións
Técnicas de
avaliación

Tipos de
evidencias

Evidencias

Probas

Procedemento
de avaliación

Evidencias de
coñecemento

Evidencias de produto
(desempeño indirecto)

Evidencias de
desempeño

- Montaxes.
- Pezas.
- Circuítos
- Instalacións.
- Dispositivos.
- Sistemas.
- Plantas.
- Preparacións culinarias.
-
- ...

Documentos
Desempeño

(comportamento )asociado

Observación directa
(avalíase o comportamento en directo,

durante a realización da tarefa)

Observación indirecta
(avalíase o comportamento en diferido,

a partir dun rexistro de operacións
elaborado durante a realización da tarefa)

R sexistro
do desempeño

- Informes.
- Traballos.
- Planos.
- Apartados de proxectos
(asociados a CA).

- Fichas de traballo
de memorias.

- Probas escritas que
se avaláin como produtos.

TI. Táboa de ndicadoresI para produtos
- Características de produto
- Táboa de indicadores de elaboración (subCA)

Documentos nos
que se recollen e
valoran as
evidencias de
aprendizaxe.

Aula

Escala independente do CA Axustado ao grao de dominio do CA + rúbrica Axustado ao grao de dominio do CA + rúbrica

Aula
Domicilio

Traballo de campo

Taller
Laboratorio

Contexto real

Taller
Laboratorio
Simulación

Contexto real

Taller
Laboratorio
Simulación

Contexto real

Obxectos

DocumentosProbas escritas Obxectos

Descrición
da proba

PES. Proba escrita +
modelo de solución

- Probas obxectivas, en xeral
(cuestionarios).

- Exercicios resoución problemas.
- Supostos prácticos.
- Preguntas resposta curta.
- Preguntas resposta extensa
- Esquemas/gráficos/debuxos.
- ...

Documentos que se tratan
como probas escritas.

Proba de
coñecementos Proba de produción

TO. Táboa de Observación
- Táboa de indicadores de desempeño (subCA)

- Vídeos ou outro tipo de gravación das operacións.
- Docs de rexistro de operacións.
- Diario de clase elabora o alumnado).(
- Rexistro anecdótico (elabora o profesorado e

asóciase a un ou varios CAs concretos).
- Rexistro de entrevistas ou cuestionarios

especiais para probas orais.

- Realización de operacións.
- Prestación de servizos.
- Interpretación (musical, dramática, ...).
- Probas orais (de desempeño, non de

coñecemento).

Outro tipo de probas e
Probas de comunicación

lingüística

- Comportamento asociado a aprendizaxes
actitudinais.

- Comportamento en situacións reais ou en
simulacións.

Seleccionar
PES, TI ou TO

Proba de desempeño

R s desempeñoexistro doExecución de procesos

Comportamento



1.1.1.5 Fase 5. Definir as tarefas das actividades

O traballo que deben realizar o alumnado e o profesorado formalízase mediante tarefas, que son os
elementos básicos dos que consta a actividade de ensino e aprendizaxe. Daquela:

 As tarefas do profesorado refírense ás accións que o/a docente ten que desenvolver para
planificar, organizar e controlar a realización da actividade.

 As tarefas do alumnado describen os labores concretos que deben facer para obteren un
determinado resultado ou produto.

 As tarefas de avaliación describen a aplicación dos instrumentos de avaliación. Este tipo de
tarefa é optativo nesta versión da aplicación de programación. O seu uso pódese condicionar en
función dos procesos de avaliación que se establezan no contexto dos sistemas de calidade ou
por acordos de departamento. Se non se utilizan, esta pantalla é exactamente igual que a das
programacións de tipo 1.

A descrición das actividades complétase, ademais, con:

 A enumeración dos "resultados ou produtos", que son obxectos materiais ou documentos que
elabora o alumnado para aprender ao realizar as tarefas de aprendizaxe (apuntamentos,
esquemas, exercicios resoltos, pezas, circuítos, instalacións...).

 A enumeración dos "recursos" (materiais) necesarios para desenvolver as tarefas.

Xeitos de organizar a avaliación.

 Esta fase concrétase na aplicación informática na pestana "4.d) Editar tarefas",
alternándose os tres tipos de tarefas para dar conta da forma secuencial en que se imparte a
actividade. Na imaxe da seguinte páxina relaciónanse as tarefas dunha actividade xenérica, a
modo de exemplo.

As tarefas do profesorado e as do alumnado

Estas tarefas describen o traballo que realiza o profesorado e o alumnado e, por tanto, nelas
concrétase a metodoloxía real. Neste sentido, deben describir claramente o xeito en que se ensina e
no que o alumnado adquire a competencia que establecen os CA asociados coa actividade. A
liogazón “Criterios de avaliación”serve para ter presente como se avaliarán as aprendizaxes para
deseñar a forma en que se ensinará.

As tarefas de avaliación

Os CA pódense utilizar para avaliar a competencia do alumnado en calquera das actividades coas
que están asociados, pero só cómpre utilizalos para isto nunha delas. Utilízanse creando tarefas de
avaliación nas que se selecciona o CA ou os CA que se avaliarán nela.

Na tarefa de avaliación débese describir o contexto da tarefa e se o instrumento de avaliación se
aplica en máis dunha delas (isto pode ocorrer, por exemplo, cando se aplican TO para avaliar o
desempeño ao longo dunha UD completa, aínda que a tarefa se defina nunha actividade concreta).

A ligazón “Criterios de avaliación” serve para despregar a relación de CA asignados a esta
actividade cos instrumentos de avaliación establecidos na fase 4. Así é máis doado redactar as
tarefas da actividade.

Cando se preme en Gardar nesta pantalla de deseño de tarefas, se hai tarefas de avaliación, a
aplicación ha presentar unha mensaxe de advertencia para informar sobre os CA que aínda non se
asociaron con tarefas de avaliación.

 A asociación das tarefas de avaliación coas probas e os CA non é obrigatoria e non
forma parte do proceso de validación da programación, pero se se realiza nunha actividade a
aplicación advertirá ao gardar sobre os CA que aínda non estean asociados cunha tarefa de
avaliación. Par evitar este aviso débese completar a asociación ata que todos os CA estean
asociados cunha tarefa de avaliación. Se se desexa que o aviso non apareza nunca, cómpre
non utilizar tarefas de avaliación.

A avaliación global e as tarefas de avaliación combinada

Aínda que non é estritamente obrigatorio, é conveniente que, se se desexa realizar avaliación global
da UD, se cree unha “Actividade de avaliación global”que se asocie con todos os CA que se
vaian avaliar nela (isto é necesario porque nas tarefas de avaliación só se amosan os instrumentos

asociados aos CA da actividade). A continuación hai que definir na actividade de avaliación global
as tarefas de avaliación combinada empregando todos os CA.

 Con frecuencia, a avaliación das UD ten unha parte que se realiza nas actividades, que se
debe incluír entre as propias tarefas desas actividades, e outra compoñente de avaliación
global, que normalmente se realizará ao final da UD mediante a actividade de avaliación
global e as súas tarefas (que son só de avaliación).

Exemplo de pantalla do menú 4.d, na que se amosa o aspecto das tarefas de avaliación combinada e os campos de “Resultados
ou produtos” e “Recursos”.

Nas tarefas de avaliación pódense combinar varios instrumentos de avaliación para reducir o
número de probas de avaliación a unha cantidade realista e viable. Na descrición pódense dar
detalles do contexto de avaliación, por exemplo, ou mencionar outros aspectos que se consideren
necesarios. A descrición debe comezar por “Tarefa de avaliación combinada sobre...”. As probas
que se combinan na tarefa de avaliación débense seleccionar entre as que figuran na lista da parte
inferior da descrición

Pódense combinar para formar unha única proba, por exemplo:

– As probas escritas, sempre que se manteñan claramente diferenciadas as partes de cada CA
para poder cualificalos de forma independente.

– As probas de desempeño coas do mesmo tipo procedentes de varios CA diferentes que estean
relacionados co mesmo desempeño.

– As probas de produción que se refiren ao mesmo obxecto ou documento.

– As probas que se deriven do mesmo proceso, cando se avalía o proceso (desempeño) e o
produto (produción) que se elabora ao executalo.

Nas tarefas de avaliación combinadas, a cualificación pódese dar diferenciando a parte da proba
que corresponda con cada CA, para que sexa posible calcular unha cualificación da UD tendo en
conta os pesos asignados aos CA, aínda que tamén é posible cualificar globalmente a proba
combinada se se fai constar nas observacións sobre a cualificación do apartado 5 da programación,
que nas probas combinadas se atribuirá a cada CA que se combina a cualificación da proba global.
Esta opción implica que o mínimo esixible da proba combinada se forme tendo en conta os
mínimos esixibles dos CA que se combinan nela.

 É posible reflectir a avaliación trimestral en tarefas de avaliación das UD, creando, na
actividade de avaliación global das UD do trimestre, unha tarefa de avaliación combinada
descrita como “Tarefa de avaliación trimestral. Parte da UDx”. A proba trimestral
comporase coas partes procedentes das UD do trimestre.

Ao utilizar probas combinadas, daquela, cómpre ter en conta que:

 A cualificación pódese realizar por cada CA. Neste caso:

– A puntuación de cada parte da proba (a que corresponde a cada CA) debe darse por separado,
para que sexa posible aplicar os pesos dos CA para obter a cualificación da UD.

– O número de preguntas, problemas ou ítems de cada parte da proba combinada debe ser
suficiente para avaliar o correspondente CA; é dicir, ten que haber un compromiso entre a
necesidade de avaliar correctamente os CA e a redución dos indicadores para que a proba
combinada sexa máis curta (exemplo: se un CA quedase representado na proba só por un
ítem dun cuestionario, a cualificación non serviría para saber o grao de coñecemento ou de
dominio que ten o alumnado sobre a competencia descrita nese CA. Cantos máis ítems teña
esa parte do cuestionario mellor se medirá o seu coñecemento). A seguinte figura representa
unha proba combinada típica na que o alumnado debe recibir tres puntuacións, unha por cada
CA que se combina na proba.

CA1.1 Seleccionar, diferenciar, ...

CA1.2 Describir, explicar, definir, ...

CA1.3 Calcular, representar, ...

5 %

15 %

25 %

45 % da cualificación da UD

Cuestionario de
selección (10 items)

Cuestionario de
preguntas de

resposta curta (10 items)

Resolución de
problemas (5 items)

Ao termo da realización das tarefas de avaliación o alumnado ten, por conseguinte, que obter
tantas notas como CA se aplican na UD. A cualificación da UD ha ser o resultado de aplicar
á cualificación de cada CA as ponderacións establecidas na programación para cada un deles.

Nótese que é imprescindible cualificar separadamente as probas asociadas a cada CA para
que sexa posible ponderalos segundo o establecido na programación. Tamén cómpre ter en
conta que este modelo é dificilmente aplicable a probas trimestrais, dado que a proba
combinada de todos os CA dun trimestre sería anormalmente extensa.

 A cualificación pódese realizar por tarefa ou proba combinada. Neste caso:

– O mínimo esixible da proba combinada debería formarse tendo en conta os mínimos esixibles
dos CA que se combinan.

– Os criterios de cualificación poden ser globais da proba combinada (incluíndo os mínimos
esixibles dos CA), que terá un peso na UD resultado de sumar os pesos dos CA que se
agregan.

– A cualificación da proba combinada reflectirase nos CA que se combinan nela.

– Se a proba combinada resultase non superada pero iso afectase só un CA ou un pequeno
número de CA/subCA, poderíase calcular a cualificación da proba combinada descontando as
partes relacionadas cos CA/subCA non superados, para asignar esa puntuación aos CA
superados. Posto que esta operación se pode realizar de varios xeitos, a fórmula concreta que
se aplique debería concretarse no apartado 5 nos criterios de cualificación.

 No apartado Observacións sobre a cualificación do menú 5 (Criterios de cualificación e
mínimos esixibles) constará a forma en que se cualifiquen as probas combinadas, que non ten
por que realizarse do mesmo xeito en toda a programación.

Elaboración dunha táboa de cualificación cos pesos dos CA e das probas para facilitar a
cualificación

Aínda que a aplicación de programación non permite obter, por agora, a táboa de cualificación para
aplicar os pesos dos CA ao cálculo da cualificación, é doado construír unha para utilizala en Excel
(Microsoft Office) ou en Calc (Open Office).

Na táboa débese crear unha cabeceira cos niveis de unidade didáctica (UD), actividade (A),
tarefa de avaliación (TAv), criterio de avaliación (CA) e peso (xx%). A continuación débense
introducir os valores dos pesos dos CA tomados da programación e crear as fórmulas necesarias
para automatizar o cálculo da cualificación das UD.

Cualificación dos CA

A estrutura da táboa debe ser similar a esta se se cualifican os CA por separado (aínda que estean
agrupados en tarefas de avaliación combinada):

A B C D E F G H I J K L M N ...

1 Grupo: ........... UD1

Cual.
UD1

2

Nome do alumnado

A1.2 A1.5

3 TAv1.2.1 TAv1.5.1

4 CA1.1 CA1.2 CA1.3.1 CA1.4 CA1.6

5 15 10 20 20 35 100

6 Alumno/a 1 x1 x2 x3 x4 x5

7 Alumno/a 2

Neste modo de cualificación, o alumnado recibe tantas cualificacións como CA se combinen nas
tarefas de avaliación. Os CA non superados débense recuperar.

As notas das probas dos CA: x1 ... x5

Fórmula para a cela G6 (cualificación da UD1):

= ($B$5*B6+$C$5*C6+$D$5*D6+$E$5*E6+$F$5*F6)/100

Cualificación das tarefas de avaliación combinada

Se se cualifican as tarefas de avaliación (TAv) e de avaliación combinada, a táboa debería ter esta
estrutura:

A B C D E F G H I J K L M N 0 P ...

1 Grupo: ........... UD1

Cual.
UD1

2

Nome alumnado

A1.2

Cual.
TAv

A1.5

Cual.
TAv

3 TAv1.2.1 TAv1.5.1

4 CA1.1 CA1.2 CA1.3.1 CA1.4 CA1.6

5 15 10 25 20 20 35 75 100

6 Alumno/a 1 x1 x2 y1 x3 x4 x5 y2

7 Alumno/a 2

8

Se o que se cualifica son as tarefas de avaliación, pódese calcular a cualificación da UD e tamén as
cualificacións dos CA. Este modo de cualificación ten o inconveniente de que se o/a alumno/a non
supera a proba tampouco supera ningún dos CA que a compoñen.

As cualificación das tarefas de avaliación: y1 ... y2

Fórmula para a cela I6 (cualificación da UD1):

= ($D$5*D6+$H$5*H6)/100

2. Outras funcións da aplicación

2.1 Mínimos esixibles e criterios de cualificación

Apartado 5 nas programacións de tipo 2

O menú 5 das programacións de tipo 2 foi remodelado para proporcionar perspectiva sobre a
distribución de pesos dos CA na cualificación (por UD e por RA), sobre os mínimos esixibles e
sobre os criterios de cualificación. Tamén se reduce o alcance das observacións á declaración das
regras de cualificación que se aplicarán na realización das probas, especialmente das probas
combinadas.

Consta dos seguintes apartados:

 Resumo: pesos dos procedementos de avaliación (tipos de probas) e dos instrumentos de
avaliación na cualificación. A táboa presenta os resultados en tempo real (mentres se elabora a
programación) polo que se pode utilizar para realizar axustes nos pesos dos CA se o peso dunha
ou varias UD é menor que 100 %, por exemplo, ou se o peso dun CA que se aplica en varias UD
resulta excesivo con respecto aos outros CA do seu RA.

 Criterios de avaliación e mínimos esixibles. Premendo nesta ligazón obtense a relación de CA
cos seus mínimos esixibles agrupados por UD (despregables).

 Peso dos CA na cualificación das UD e das UD na cualificación global. A relación de CA
agrupadas por UD serve para analizar ou axustar a repartición de pesos globalmente (aínda que
as modificacións sempre se deben facer no menú 4.c da correspondente UD).

 Peso dos CA na cualificación dos RA e dos RA na cualificación global. Esta perspectiva
permite realizar axustes nos pesos dos CA se resulta que o peso dalgún deles no seu RA é
demasiado alto ou demasiado baixo en relación cos restantes CA do RA. Isto ocorre cando un
CA que se aplica en varias UD ten nelas unha ponderación demasiado alta.

Pantalla do menú 5 das programacións de tipo 2

 Observacións sobre os criterios de cualificación. Este apartado, nas programacións de tipo 2,
ten un contido diferente do que se dá nas programacións de tipo 1. Aquí débense describir regras
xerais de cualificación que se aplicarán na execución da programación. Debería, por exemplo,
describir:

– A forma de avaliar as probas combinadas nas que se deben avaliar varios CA
simultaneamente. É posible:

– Cualificar os CA por separado.

– Cualificar a proba combinada globalmente calculando a cualificación dos CA de acordo co
seu peso ou utilizando criterios específicos.

– Cualificar a proba globalmente pero ter en conta se hai CA non superados na proba
combinada que se poidan excluír para calcular só a cualificación dos CA superados.

– As regras de cualificación das probas escritas e das táboas de indicadores, e as de inclusión
do mínimo esixible nos criterios de cualificación. Tamén pode haber regras de elaboración de
rúbricas elaboradas asociando os indicadores das táboas de indicadores cos niveis de logro da
rúbrica, na que o nivel do aprobado debe corresponderse co mínimo esixible.

– Nas observacións sobre os criterios de cualificación débese evitar:

– Facer constar distribucións entre “teoría”e “prácticas”diferentes das que establecen os
tipos de probas asociados aos CA. Cómpre ter en conta que neste modelo de avaliación de
competencias, “teoría” é sinónimo de “coñecemento”; “práctica” é sinónimo de
“produción + desempeño”. A asignación de pesos real obtense da táboa de resumo dos
pesos dos tipos de proba do apartado 5 e pode verse por UD, por RA ou para toda a
programación.

– Tampouco se deben incluír nestas observacións enumeracións de datos que xa figuran nas
táboas anteriores (mínimos esixibles dos CA, por exemplo) nin outros aspectos que non
teñan que ver cos criterios de cualificación.


